Ապրիլի ֆլեշմոբին առաջադրված խնդիրների լուծումներ
Երկրորդ մակարդակ

1. Գրի՛ր հաջորդականության հաջորդ անդամը: 1, 20, 3, 18, 5, 16, 7, 14, ____

Խնդրի մասին խոսելուց առաջ նախ կխոսենք հաջորդականություններից, նվազման և աճման կարգերից, բնական թվերի հաջորդականությունից, զույգ ու կենտ թվերից: 

Այնուհետև սովորողները կնկատեն, որ տրված հաջորդականության անդամները հենց զույգ և կենտ թվեր են: Կենտ թվերը դասավորված են աճման, իսկ զույգ թվերը՝ նվազման կարգով: Այսպես կտեսնեն, որ 14-ից հետո պետք է լինի անպայման կենտ թիվ, որը 7-ին հաջորդող կենտ թիվն ՝ 9-ը:

Սմբատ Պատրոսյան

Զարինե Փանյան

Պատասխան` 9: 

2. Շրջանաձև վազքուղու մեկնարկային կետից միաժամանակ միևնույն ուղղությամբ դուրս եկան երկու հեծանվորդ։ Քանի՞ րոպեից նրանք նորից կհանդիպեն մեկնարկային կետում, եթե նրանցից մեկը մի լրիվ պտույտը կատարում է 8 րոպեում, մյուսը՝ 10 րոպեում։
Կարելի է նկատել, որ յուրաքանչյուր պտույտի ժամանակ դանդաղ ընթացող հեծանվորդը հետ է ընկնում երկու րոպե: Եթե այն կատարի 4 պտույտ, ապա կհանդիպեն մեկնարկային կետում, որի ընթացքում արագ ընթացող հեծանվորդը կկատարի 5 պտույտ, այսինքն նրանք կհանդիպեն 40ր-ից:
Այս խնդիրը կարել է բերել նաև 8-ի և 10-ի ամենափոքր բազմապատիկը գտնելու խնդրին: Այսպես՝ դանդաղ ընթացողը կկատարի մեկ պտույտ, որը չի բաժանվի 8-ի: Երկու պտույտ`  2x10=20ր, որը նույնպես չի բաժանվի 8-ի և այսպես կտեսնենք,որ 4-րդ պտույտի ժամամակ 40ր-ին, որը կբաժանվի 8-ի,այսինքն արագ ընթացողը այդ ընթացքում կկատարի 5 պտույտ:

Մենուա Հարությունյան

Որպեսզի կարողանանք հասկանալ, թե նրանք երբ կհանդիպեն հարկավոր է գտնել 8 և 40 թվերի ամենափոքր ընդհանուր բազմապատիկը:
[8;10]=40 ամենափոքր ընդհանուր բազմապատիկը 40-ն է:

Քանի որ վազքուղին շրջանաձև է և շարժվում են նույն ուղղությամբ, նրանց ժամանակի տարբերությունը 2  րոպե է, արագությունները նույնպես:
I-ին հեծանվորդը 40 րոպեում կանի 5 պտույտ` 5x8=40,
երկրորդը` 4,   4x10=40, և նրանք կհանդիպեն մեկնարկային կետում:

Լյովա Սարգսյան
Պատասխան` 40: 
3. Ուրբաթ օրը՝ ժամը 16։00-ին, Հյուսիսային դպրոցի 4-րդ դասարանի սովորողները մեկնեցին Արատես և վերադարձան 4 օր 20ժ հետո։ Շաբաթվա ո՞ր օրը և ժամը քանիսի՞ն նրանք կվերադառնան։
Ուրբաթ օրվանից 4 օր եթե հաշվենք, կլինի երեքշաբթի: Այնուհետև հաշվենք ժամերի գումարը: Կստանանք 16+20=36 ժ, որն էլ իր հերթին 1 օր 12 ժամն է: Արդյունքում կստացվի, որ սովորողները կվերադառնան չորեքշաբթի օրը ժամը 12:00-ին:

Ելենա Օհանյան

Քանի որ ճամփորդությունը տևել է 4 օր 20 ժ, սկսենք ուրբաթ օրվանից սկսած 4 օր հաշվել, հետո նաև 20 ժ-ը կհաշվենք և կտեսնենք, թե ինչ օր ու ժամ ստացվեց: 4 օր հետո հաշված ուրբաթ ժ 16:00-ից՝ կլինի երեքշաբթի ժ 16:00: Մնում է 20 ժ-ը ավելացնենք ստացվածին: Քանի որ 20ժ-ը 1 օրվանից(24 ժ) քիչ է 4 ժ-ով, կարող ենք գումարել 1 օրը , այնուհետև կհանենք 4 ժ-ը, որպեսզի ստանանք 20 ժ: Երեքշաբթի ժ 16:00-ին, եթե ավելացնենք 1 օր, կունենանք չորեքշաբթի ժ 16:00, հանենք 4 ժ-ը , կլինի՝ չորեքշաբթի ժ 12:00:

Արշակ Մարտիրոսյան

Պատասխան` չորեքշաբթի, 12:00: 
4. Տարոնը ունի կարմիր, դեղին և սպիտակ փուչիկներ։ Կարմիր ու դեղին փուչիկները 20 հատ են, դեղին ու սպիտակ փուչիկները՝ 13, իսկ կարմիր ու սպիտակ փուչիկները՝ 17։ Քանի՞ կարմիր, դեղին և սպիտակ փուչիկներ ունի Տարոնը։
Քանի որ կարմիր ու դեղին փուչիկները 20 հատ են, դեղին ու սպիտակ փուչիկները՝ 13, իսկ կարմիր ու սպիտակ փուչիկները՝ 17, ապա  սովորողները  նկատեցին, որ 20+13+17=50-ը կարմիր, դեղին ու սպիտակ փուչիկների ընդհանուր քանակի կրկնապատիկն է։

Այսպիսով՝    կարմիր, դեղին ու սպիտակ փուչիկների ընդհանուր քանակը կլինի 50։2=25։

Քանի որ կարմիր ու դեղին փուչիկները 20 հատ են, իսկ կարմիր, դեղին ու սպիտակ փուչիկները միասին 25 հատ են, ապա սպիտակ  փուչիկները 25-20=5 հատ են։

Քանի որ   դեղին ու սպիտակ փուչիկները  13  հատ են, իսկ սպիտակ  փուչիկները՝  5 հատ, ապա  դեղին  փուչիկները կլինեն 13-5=8 հատ։

Քանի որ    կարմիր ու սպիտակ փուչիկները  17 հատ են, իսկ սպիտակ  փուչիկները՝  5 հատ, ապա  կարմիր  փուչիկները  17-5=12 հատ են:

Գրետա Բակունց
Ըստ խնդրի պահանջի Կարմիր և դեղին փուչիկների քանակները միասին 20 հատ են,   
Դեղին և սպիտակ փուչիկների քանակները միասին`13, Կարմիր  և սպիտակ փուչիկների քանակները միասին 17 հատ են, փուչիկների այս քանակները գումարենք իրար և տեսնենք թե քանի փուչիկ կա:

 20+13+17=50

Նկատենք, որ կարմիր փուչիկների փունջը կրկնվում է 2 անգամ, նույնն էլ դեղին և սպիտակ փուչիկներինը և այս բոլոր փնջերում միասին կա 50 փուչիկ:Ստացվում է, որ այս 50 փուչկների մեջ յուրաքանչյուր փնջի փուչիկները կրկնվում են 2 անգամ, եթե 50 փուչիկը բաժանենք 2-ի` 50:2=25, կստանանք 1 փունջ կարմիր,1 փունջ դեղին և 1 փունջ սպիտակ փուչիկների ընդհանուր քանակը: Կամ որ նույն է իր ունեցած փուչիկների ընդհանուր քանակը: Տարոնի ունեցած 25 փուչիկներից 13-ը հանդիսանում է դեղին և սպիտակ փուչիկնրը: Հետևաբաև 25-13 = 12, այս 12-ն էլ կլինեն կարմիր գույնի փուչիկները: Քանի որ  և դեղին փուչիկների քանակները միասին 20 հատ են , հեևաբար դեղին փուչիկներ քանակը կլինի` 20 հանենք 12`  20-12=8:

Կարմիր  և սպիտակ փուչիկների քանակները միասին 17 հատ են, հետևաբար սպիտակ փուչիկների քանակը կլինի 17-12=5:

Արմինե Սաֆարյան
Գրենք խնդրի պայմանները.

· Կարմիր և դեղին փուչիկները միասին 20 հատ են

· Դեղին և սպիտակ փւչիկները միասին 13 հատ են

· Կարմիր և սպիրտակ փուչիկները միասին 13 հատ են:

Առաջին երկու պայմաններում դեղին փուչիկները մասնակցում են, հետևաբար կարող ենք ասել, որ կարմիր փուչիկները 7-ով ավելի են սպիտակներից: Այս եզրակացությունը և երրորդ պայմանը համադրելով, ստանում ենք օժանդակ խնդիր` հայտնի է երկու թվերի տարբերությունը և գումարը, գտեք այդ թվերը: Այսպիսի խնդիր շատ ենք կուծել

Գևորգ Հակոբյան

Պատասխան` 12 կարմիր, 8 դեղին, 5 սպիտակ: 
5. Խանութ են բերել 135 կարմիր և կապույտ գնդակներ։ Այդ գնդակները դասավորել են խմբերով այնպես, որ յուրաքանչյուր 9 կապույտ գնդակի հետ դրվել է 6 կարմիր գնդակ։ Ընդամենը քանի՞ կարմիր և քանի՞ կապույտ գնդակ է բերվել խանութ։
Սովորողների հետ նախ կհաշվենք թե քանի խումբ գնդիկներ կունենանք դասվորումից հետո և քանի որ յուրաքանչյուր խմբում կար 9 կապույտ և 6 կարմիր գնդիկ, նշանակում է յուրաքանչյուր խմբում կար ընդհանուր 15 գնդիկ: Խմբերի քանակն իմանալու համար 135 : 15 = 9 խումբ:

Որպեսզի իմանանք, թե այդ 9 խմբում քանի կապույտ գնդիկ է եղել 9 x 9 = 81 հատ, իսկ կարմիր գնդիկների քանակն իմանալու համար 135-81= 54 կարմիր գնդիկ:

Սմբատ Պետրոսյան

Նախ պարզենք, թե բոլոր գնդակները քանի խմբի են բաժանվել 9: 6 հարաբերությամբ՝ ըստ կարմիր և կապույտ գույների համապատասխանության։ Պարզելուց հետո, որ նման 9 խումբ կա, գտնենք, թե բոլոր խմբերում քանի՞ կարմիր և քանի կապույտ գնդակ կա, եթե յուրաքանչյուրում կա 9 կապույտ և 6  կարմիր գնդակ և խմբերի քանակը 9 է։ Հանգեցնելով ավելի պարզ խնդրի լուծումը գտնում ենք միանգամից։

135 : (9 + 6) = 9, 9 x 9 = 81, 9 x 6 = 54”

Հասմիկ Իսրայելյան
Պատասխան` 54 կարմիր, 81 կապույտ: 
6. Անահիտը մի քանի ընկույզ ունի։ Երբ դրանք երեքական կամ չորսական խմբերի է բաժանում, մեկ ընկույզ ավելանում է, իսկ երբ հնգական խմբերի է բաժանում, ոչ մի ընկույզ չի ավելանում։ Անահիտն ամենաքիչը քանի՞ ընկույզ ունի։
Սկզբում կվերհիշենք մնացորդով բաժանում թեման, միասին բանավոր հաշվարկ կիրականացնենք։  Նկատենք, որ պետք է գտնել մի այնպիսի թիվ, որը բաժանելով 3-ի կամ 4-ի կստացվի 1 մնացորդ, իսկ 5-ի բաժանելիս կստացվի 0 մնացորդ (այսինքն մնացորդ չենք ունենա)։ Փորձենք գտնել 5-ի բազմապատիկ թվեր՝ 5, 10, 15, 20, 25, 30, ․․․
Առաջին դեպք։ Ենթադրենք Անահիտը ամենաքիչը ունի 5 ընկույզ։ Ստուգենք խնդիրի պայմանները․
5։3=1(մն․2)
5։4=1(մն․1)

Այստեղ ստանում ենք հակասություն։ Ըստ խնդիրի պահանջի  երբ Անահիտը իր ընկույզները բաժանում է  երեքական կամ չորսական խմբերի, մեկ ընկույզ ավելանում է։ Մեզ մոտ 5։3=1(մն․2) ավելանում է 2 ընկույզ։ Ուստի մեր ենթադրությունը սխալ էր և անահիտը չէր կարող ունենալ 5 ընկույզ։ 

Երկրորդ դեպք։ Ենթադրենք Անահիտը ամենաքիչը ունի 10 ընկույզ։ Ստուգենք խնդիրի պայմանները․
10։3= 3(մն․ 1)

10։4= 2(մն․ 2) հակասում է խնդիրի պայմանին

Երրորդ դեպք։ Ենթադրենք Անահիտը ամենաքիչը ունի 15 ընկույզ։ Ստուգենք խնդիրի պայմանները․
15։3= 5(մն․ 0) հակասում է խնդիրի պայմանին

15։4= 3(մն․ 3) 

Չորրորդ դեպք։ Ենթադրենք Անահիտը ամենաքիչը ունի 20ընկույզ։ Ստուգենք խնդիրի պայմանները․
20։3= 6(մն․ 2) 

20։4= 5(մն․ 0) 

հակասում է խնդիրի պայմանին

Հինգերորդ դեպք։ ։ Ենթադրենք Անահիտը ամենաքիչը ունի 25 ընկույզ։ Ստուգենք խնդիրի պայմանները․
25։3= 8(մն․ 1) 

25։4= 6(մն․ 1) 

Ըստ խնդիրի պահանջի  երբ Անահիտը իր ընկույզները բաժանում է  երեքական` 25։3= 8(մն․ 1)  կամ չորսական` 25։4= 6(մն․ 1)  խմբերի, մեկ ընկույզ ավելանում էր, իսկ 5-ի բաժանելիս (25։5= 5) ոչ մի ընկույզ չէր ավելանում։ Ուստի Անահիտը ուներ 25 ընկույզ։ 

Անի Միրզոյան

Խնդիրը լուծելու համար հարկավոր է գտնել 3 և 4 թվերի ընդհանուր բազմապատիկը, արդյունքին գումարել 1 և տեսնել արդյոք այդ թիվը բաժանվում է 5-ի, թե՞ ոչ: Կամ գտնել բոլոր 5-ի բազմապատիկները և հասկանալ, արդյոք թիվը բաժանվում է 3-ի և 4-ի 1 մնացորդով:
Լուծենք 1-ին եղանակով
1) 12թիվը վերցնենք որպես ընդհանուր բազմապատիկ և 1 գումարենք կլինի 13 , սակայն այս թիվը չի բաժանվում 5-ի:

2) 24 վերցնենք , որպես ընդհանուր բազմապատիկ և 1 գումարենք , կլինի 24 +1= 25, որը բաժանվում է 5-ի :

Արդյունքում այդ թիվը 25-ն է :
25 ընկույզը լուծենք 2 եղանակով 
1) 10 թիվը վերցնենք , սակայն մնացորդը 3 և 4 -ի բաժանելիս չի լինի 1 :
2) 15-ը նույնպես
3) 20-ը նույնպես 
4) 25-ը 3 և 4 -ի բաժանելիս կլինի մնացորդը 1 => այդ թիվը 25-ն է :

Լյովա Սարգսյան

Պատասխան` 25: 
7. Ծառատունկի ժամանակ 5-րդ դասարանցիները ուղիղ ճանապարհի երկայնքով տնկեցին որոշակի քանակությամբ ծառեր միմյանցից 10մ հեռավորության վրա։ Քանի՞ ծառ տնկեցին աշակերտները, եթե հայտնի է, որ առաջին և վերջին ծառերի միջև հեռավորությունը 250մ է։
Առաջին ու վերջին ծառերի հեռավորությունը , եթե բաժանենք իրար հարևան ծառերի հեռավորության վրա, ապա կստանանք 250:10=25 , որը ծառերի քանակն է, չհաշված վերջին ծառը: 25+1=26, որն էլ կլինի ընդհանուր ծառերի քանակը:

Արշակ Մարտիրոսյան

Քանի որ առաջին ու վերջին ծառերի հեռավորությունը 250 մ է, իսկ միմյանցից հեռավորությունը 10 մ է, ապա՝

Սակայն այս արժեքն իր մեջ ներառում է առաջին ծառը, իսկ վերջինը՝ ոչ։ Այդ պատճառով կգումարենք վերջին ծառը, որպեսզի ստանանք ամբողջի քանակը։

[image: image2.png]25+1=26




Զարինե Փանյան

Պատասխան` 26: 
8. Վարդանը 4 գրիչի և 5 մատիտի համար վճարել է 390 դրամ: Արեգը 2 գրիչի և 2 մատիտի համար` 180 դրամ: Ի՞նչ արժեն մատիտը և գրիչը:

Սկզբում կարելի է 2 գրիչի և 2 մատիտի փոխարեն վերցնել 4 գրիչի և 4 մատիտի և վճարել երկու անգամ շատ` 2x180 = 360 դրամ:
Այնուհետև 4 գրիչի և 5 մատիտի գնից հանել վերցված 4 գրիչի և 4 մատիտի գինը և ստանալ 1 մատիտի գինը՝ 390-360 = 30դրամ:Իսկ գրիչի գինը կլինի`
(180 - 2x30) : 2 = 60դրամ:
Մենուա Հարությունյան

Սովորողները խնդիրը լուծեցին համեմատության միջոցով։

Քանի որ Արեգը 2 գրիչի և 2 մատիտի համար  վճարել է 180 դրամ, ապա 
4 գրիչի և 4 մատիտի համար պետք է  կվճարել   2·180=360 դրամ:

Քանի որ Վարդանը 4 գրիչի և 5 մատիտի համար վճարել է 390 դրամ, ապա սովորողները նկատեցին, որ 1 մատիտը  390-360=30 դրամ է։

Քանի որ Արեգը 2 գրիչի և 2 մատիտի համար  վճարել է 180 դրամ, ապա 1  գրիչի և  1 մատիտի համար  պետք է  վճարել   180:2=90 դրամ։  Այսպիսով՝ սովորողները պարզեցին, որ  1  գրիչը  90-30=60 դրամ է։

Գրետա Բակունց
Պատասխան` մատիտը 30 դրամ, գրիչը 60 դրամ: 

9. Երկու թվերի գումարը 111 է: Գումարելիներից մեկը 2 անգամ մեծ է մյուսից: Որո՞նք են այդ թվերը:

Քանի որ մի թիվը մյուսից մեծ է երկու անգամ, ապա այդ թվերի գումարը միասին կկազմի 3 մաս: Հետևաբար 111-ը 3-ի բաժանելով կստանանք փոքր թիվը, որն էլ 37-ն է, իսկ նրանից 2 անգամ մեծ թիվը կլինի 37*2=74:

Ելենա Օհանյան

Քանի որ գումարելիներից մեկը մյուսից 2 անգամ մեծ է, հետևաբար փոքր գումարը ներառում է 3 փոքր գումարելի, այսինքն՝ գումարը բաժանելով 3-ի, ստանում ենք փոքր գումարելին, փոքր գումարելին էլ բազմապատկելով 2-ով՝ գտնում ենք մեծ գումարելին։

111 : 3 = 37, 37 x 2 = 74:

Հասմիկ Իսրայելյան

Պատասխան` 37, 74: 

10. Անին հաշվեց երեք թվերի գումարը, այնուհետև նույն թվանշանները փոխարինեց նույն գույնի շրջաններով, տե'ս նկարը: Նշի'ր Անիի ստացած գումարը: 
[image: image1.png]250:





[image: image3.jpg]



Անի Միրզոյան

Որպեսզի կարմիր գույնի թվանշաններըը գումարենք  և ստանանք նորից նույն թվանշանը, այդ դեպքում կարմիրը կամ 0 է կամ 5, բայց 0 չի կարող լինել մնում է 5:

Այսինք 5+5+5=15, երեք դեղինների գումարը պետք է վերջանա 4 թվանշանով, դա կլինի 3*8= 24 –ի դեպքում, այսինքն դեղինը 8 թվանշանն է: Իսկ սևերի դեպքում արդեն գումարը պետք է վերջանա 1 3 թվանշանով, իսկ դա կլինի 3*1= 3 –ի դեպքում: Այսինքն մեր սևը 1 թվանշանն է: Ստացվեց 185+185+185=555:

Արմինե Սաֆարյան

Պատասխան` 555:
